
Réamh Ráiteas:
Tá an polasaí seo curtha le chéile de réir riachtanais an Acht Oideachais 1998 chun tacú le tuismitheoirí/caomhnóirí a bpáistí a chlárú sa scoil.  Is féidir soiléiriú a fháil ón bPríomhoide ná ón gCathaoirleach ar aon ní a éiríonn as an bpolasaí seo.

Cúlra na Scoile

Bunaíodh Gaelscoil Uí Chéadaigh le freastal a dhéanamh ar thuismitheoirí a bhí ag éileamh

bunoideachais Lán-Ghaeilge dá bpáistí mar ag an am in 1995 ní raibh dóthain áite sa bhunscoil lán-Ghaeilge eile i mBré.  Tugadh aitheantas buan don scoil sa bhliain 1998 agus táimid ag fás ó shin.

Féalsúnacht na Scoile

Cuirfear fáilte agus léiritear meas ar gach páiste a thagann go Gaelscoil Uí Chéadaigh cuma cén cúlra teanga, sóisialta, creidimh nó náisiúntachta atá acu.

Gaelscoil
Scoil ina múintear gach ábhar trí Ghaeilge (seachas Béarla) i dtimpeallacht spreagúil, taitneamhach.  Is í an Ghaeilge teanga chumarsáide na scoile idir mhúinteoirí, pháiste, bhainistíocht agus tuismitheoirí (más féidir).   Is é an córas tumoideachais atá i bhfeidhm 
sa scoil.  Tosaítear ar an mBéarla sa dara téarma i Rang Naíonáin Shinsearacha.

Éiteas Scoile

Is mian leis an mBord Bainistíochta agus le foireann na scoile atmaisféar sona, spreagúil a chothú ina déantar forbairt iomlán ar an bpáiste –  forbairt intleachtúil, fhisiciúil, chultúrtha, mhórálta, spioradálta, shóisialta agus mhothúchánach. 
Cothaítear a ndúil sa léinn maraon leis an bhféinmhuinín.

Cothaítear meas ar an dteanga agus ar an gcultúr i measc na bpáistí.

Is scoil náisiúnta í an scoil le éiteas Caitliceach.

Patrúntacht
Tá an scoil faoi phátrúntacht an Fhorais Phatrúnachta na Scoileanna Lán-Ghaeilge.

Rialacha agus Curaclam

Feidhmíonn an scoil faoi ghnáthrialacha agus Curaclam na Roinne Oideachais agus Scileanna agus bíonn an scoil ag braith ar dheontaisí agus ar acmhainní mhúinteora ón Roinn.
Comhoideachasúil
Tá idir buachaillí agus cailíní sa scoil ó Rang Naíonáin Shóisearacha go Rang 6.

Gníomhú Tuismitheoirí
Bíonn tuismitheoirí ag gníomhú go dearfach in obair na scoile faoi threoir na múinteoirí.

Clárú Naíonáin Shóisearacha (2015-2016 ar aghaidh)

Beidh foirmeacha iarratais réamh-chláraithe ar fail ón scoil (F1 ).
Iarrfar ar na tuismitheoirí/caomhnóirí an fhoirm réamh-chláraithe a líonadh agus í a sheoladh ar ais chun na scoile.
Clárófar ainm an pháiste ar liosta réamh-chláraithe na bliana cuí.  Ní hionainn foirm 
réamh-chláraithe comhlánaithe agus dearbhú go mbeidh  áit ar fáil sa scoil.

Seolfar litir agus foirm iarratais nua, i mí Méan Fómhair na bliana sula mbíonn sé i gceist go dtosaíodh an pháiste ar scoil chuig gach duine atá ar an liosta réamh-chláraithe agus iarrfar orthu an fhoirm iarratais a líonadh agus í a sheoladh ar ais chun na scoile más spéis leo fós áit a lorg dá bpáistí sa scoil. (F2, L1).  Is gá do na páistí a bheith ceithre bliana d’aois. 
Tabharfar cuireadh chuig oíche oscailte ag tús Deire Fómhair dóibh siúd a chuireann an fhoirm iarratais nua ar ais chun na scoile (L2, O.O.)
Déanfar scagadh ar na foirmeacha iarratais.  

Déanfar na háiteanna sa scoil a thairiscint ag deire mí Dheire Fómhair.  
Iarrfar ar na tuismitheoirí/caomhnóirí a chur in iúl don scoil i scríbhinn an bhfuil sé i gceist acu glacadh leis an áit sin.  Tabharfar 10 lá dóibh é seo a chur ar ais chun na scoile maraon le Teastais Breithe an pháiste agus leath den airgid a chlúdóidh costas leabhair scoile agus fearas ranga don pháiste don chéad bhliain scoile.  Luafar spriocdáta ar an litir thairisceana.  (L3, L.T.)

Ag glacadh leis an éiteas ag an polasaí thuas beidh fáilte roimh chách, ach sa chás go bhfuil ró-éileamh leagfaidh an Bord Bainistíochta síos na critéir seo a leanas in ord príorachta.

Is gá do na daltaí a bheith ceithre bliana d’aois ar a laghad ar nó roimh 30ú Aibreán den scoilbhliain ina dtosaíonn siad ar scoil.

Sa chás go bhfuil áiteanna gan líonadh tar éis do gach páiste san aicme sin tairiscint a fháil is féidir áiteanna a thairiscint do pháiste atá ceithre bliana d’aois nó níos mó ar an 1ú Méan Fómhair.

Critéir Príorachta
i. Páistí atá á dtógáil le Gaeilge (Príoracht – páistí is sine).
ii. Deartháireacha/deirfiúracha le páistí atá ag freastal ar an scoil. (Príoracht – páistí is sine).

iii. Deartháireacha/deirfiúracha le páistí a bhí ag freastal ar an scoil ach a d’fhág ag deireadh Rang 6 (Príoracht – páistí is sine).

iv. Páistí le múinteoirí na scoile (Príoracht – páistí is sine).

v. Páistí le tuismitheoirí ar iarscoláirí i nGaelscoil Uí Chéadaigh iad féin.  (Príoracht – páistí is sine).

vi. Páistí ag aistriú isteach sa cheantar ó Ghaelscoileanna eile. ( Príoracht – páistí is sine). 

vii. Páistí ag d’fhreastal ar Naíonra agus a chaitheann  scoilbhliain ann.  (Príoracht – páistí is sine).

viii. Páistí is sine ar an liosta feithimh.

ix. Páistí a bhí cláraithe ar dtús.

Cuirtear liosta dos na hiarrathóirí nár éirigh leo áit a fháil ar Liosta Feithimh de réir an óird atá leagtha síos sa chritéir thuas luaite.  Cuirfear é seo in iúl dos na tuismitheoirí.  (L4)

Próiséas Ionductaithe

Tinólfar cruinniú mí Bealtaine dos na tuismitheoirí/caomhnóirí nua.

Beidh deis ag na páistí nua dul i dtaithí ar an scoil i mí an Mheithimh nuair a bheidh lá oscailte ann dóibh.

Achomharc

I gcás mí shástachta maidir le cur i gcrích Polasaí Cláraithe na scoile is féidir achomharc a dhéanamh leis an mBord Bainistíochta sa chéad áit taobh istigh de 10 lá agus ansin má thograítear leis an Roinn Oideachais agus Scileanna faoi  Acht 29 den Acht Oideachais 1998
Clárú páistí le Mí-chumas nó Riachtanais Speisialta Oideachais

Glacann Bord Bainistíochta na scoile le hiarrataisí ó thuistí/chaomhnóirí páistí le Riachtanais Speisialta.  

Cuirtear iarratas ar áit sa scoil do pháiste le mí-chumas nó páistí a bhfuil riachtanais speisialta oideachais acu ar an bhfoirm iarratais chaighdeánach ach caithfear na rudaí seo a leanas a chur san áireamh ar mhaithe leis an bpáiste - in éineacht leis an bhfoirm beidh miontuairisc ar mhí-chumas/riachtanais oideachais an pháiste maraon le tuairisc leighis, mheasúnaithe nó siceolaíochta de réir mar a oireann.  Sa chás nach bhfuil a leithéid do thuairisc ar fáil, d’fhéadfadh an Bord Bainistíochta a iarraidh go ndéanfaí measúnú ar an bpáiste.  Ionas go mbeidh dóthain ama ann  chun na  riachtanais a mheas, agus  achmhainní a lorg, caithfear iarratas ar áit do pháiste le riachtanais speisialta a dhéanamh roimh 
31 Nollaig na bliana sula mbeidh an pháiste ag tosú ar scoil.

Déanfar freastal ar pháiste le riachtanais speisialta de réir na n-achmhainní a chuirtear ar fáil don Bhord Bainistíochta ón Roinn Oideachais agus Scileanna.  I gcásanna eisceachtúla amháin a dhéanfar aon scrúdú ar iarratas ar áit sa scoil do pháiste le riachtanais speisialta Oideachais a bheidh ag iarraidh aistriú ó scoil áitiúl eile.

Roimh clárú eagrófar cruinniú idir tuismitheoirí/caomhnóirí an pháiste, an Príomhoide, an múinteoir ranga agus/nó leis an SENO chun an cás a phlé agus oiriúnacht na scoile chun freastal ar riachtannaisí an pháiste a phlé.

Cláruchán i Ranganna Seachas Naíonáin Shóisearacha

Glacfar le páistí i ranganna eile má bhíonn spás sa rang má thagann siad ó Ghaelscoil eile nó má ábaltacht teanga aige/aici.  Is é an Bord Bainistíochta a dhéanfaidh an cinneadh faoi pháiste a ghlacadh in aon rang eile.

Caithfear an tuismitheoir/caomhnóir iarratas a chur i scríbhinn chuig an gCathaoirleach

Lorgófar tuairiscí scoile/aon mheasúnú atá déanta ar an bpáiste ó na tuismitheoirí/caomhnóirí agus beidh cead scríofa ag teastáil dul i dteagmháil leis an scoil ina raibh an pháiste.
Eagrófar cruinniú idir na tuismitheoirí, an pháiste, an Príomhoide agus an múinteoir ranga sula nglacfar leis an bpáiste.  
Déanfar athbhreithniú ar an bpolasaí seo go tráthrialta.

Glactha ag Bord Bainistíochta Gaelscoil Uí Chéadaigh ar an    __ /__ / 2015.

